საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქ ალბატონ ეკატერინე ტიკარაძეს  
მინისტრის პირველი მოადგილის თ ამარ გაბუნიას
 მოხსენებითი ბარათი 
ქალბატონო ეკატერინე, 

როგორც მოგეხსენებათ, ევროპის დაავადებათა პრევენციისა და კონტროლის ცენტრის (ECDC) 2020 წლის 20 მარტის მონაცემებით სულ მსოფლიოში დაფიქსირებულია ახალი კორონავირუსის (COVID-19) 255 305 შემთხვევა, აქედან ჩინეთში დაფიქსირდა 81 250, ჩინეთის გარეთ დაფიქსირებულია 174 055 დადასტურებული შემთხვევა (მ.შ. საქართველოში - 40). სულ დაფიქსირებული სიკვდილის 10 444 შემთხვევა. ბოლო მონაცემები აჩვენებს, რომ ჩინეთს გარეთ სიტუაცია მძიმდება, დასენიანება მკვეთრად იმატებს ევროპაში. ამდენად, მიზანშეწონილია, როგორც პრევენციული ზომების გაძლიერება, ვირუსის მეტად გავრცელების თავიდან ასაცილებად, ასევე, აუცილებელია სრული მზადყოფნა ვირუსის პანდემიური ხასიათის შემთხვევაში მატერიალურ-ტექნიკური და ადამიანური რესურსების მობილიზების მხრივ.
ზემოაღნიშნულის გათვალისწინებით, ვირუსის შესაძლო გავრცელებაზე მზადყოფნის მიზნით, განხორციელდა საქართველოს მასშტაბით ჰოსპიტლების შერჩევა, საიდანაც განხორციელდება მიმდინარე პაციენტების გადაყვანა (მათი სრული დაცლა) შესაბამისი მომსახურების მიმწოდებელ სამედიცინო დაწესებულებებში. ასევე, ზოგიერთ მათგანში, საჭიროების შესაბამისად, განხორციელდება საწოლფონდის (მ.შ. რეანიმაციული) გაზრდა. აღნიშნული კლინიკები მომზადდა, როგორც COVID -19-ის შესაძლო შემთხვევების სამედიცინო მეთვალყურეობისთვის, ასევე კორონავირუსის საეჭვო და/ან დადასტურებული შემთხვევების სამართავად. 
[bookmark: _GoBack]პირველ ეტაპზე, შერჩეულ იქნა ინფექციური პროფილის კლინიკები, მათ შორის, ქ. თბილისში, ქ. ქუთაისსა და ქ. ბათუმში. ასევე, შემთხვევათა მატების მზადყოფნისთვის, მობილიზდა დამატებითი საწოლები თბილისსა და გორში. სულ პირველ ეტაპზე მობილიზებულია 10 კლინიკა. მეორე ეტაპისთვის შერჩეულია 11 დაწესებულება, ხოლო დაავადების პიკური განვითარების პერიოდისთვის დამატებით 9 ჰოსპიტლის ჩართვაა გათვალისწინებული. სულ შერჩეულია 30 კლინიკა თბილისსა და რეგიონებში, რომელთა ჩართვა პროცესში განხორციელდება დაავადების შემთხვევების მატებასთან ერთად, ეტაპობრივად. ამასთან, კლინიკების დაცლისთვის, მათი მოცულობის მიხედვით, გათვალისწინებულია 24, 48, 72 და 96 საათიანი პერიოდები. სულ ქვეყნის მასშტაბით მობილიზებულია დაახლოებით 3250 საწოლი.
[bookmark: _Hlk35526730]ზემოაღნიშნულის გათვალისწინებით, წარმოგიდგენთ ,,საქართველოში ახალი კორონავირუსის COVID -19-ის შესაძლო შემთხვევების გავრცელების პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის გასატარებელი ღონისძიებების შესახებ“ საქართველოს მთავრობის 2020 წლის 17 მარტის N545 განკარგულებაში ცვლილების შეტანის თაობაზე საქართველოს მთავრობის განკარგულების პროექტს.

გთხოვთ, თქვენს გადაწყვეტილებას. თქვენი თანხმობის შემთხვევაში, გთხოვთ, დაავალოთ შესაბამის სამსახურს უზრუნველყონ პროექტისთვის შესაბამისი მსვლელობის მიცემა. 


  პატივისცემით,
